
	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1. 
	Ֆինանսների նախարարության
16.10.2019թ. N 01/8-3/16931-2019
	 Քննության առնելով Ձեր 2019 թվականի հոկտեմբերի 8-ի N ԱԳ/20992-19 գրությամբ ներկայացված «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք հետևյալը.    
	
	



	
	
	1. Նախագծով նախատեսվում է 2020 թվականի հուլիսի 1-ից մինչև երկու տարեկան երեխայի խնամքի նպաստի չափը սահմանել 25500 դրամ տարեսկզբի 18000 դրամի դիմաց:
Նախագծին կից վերջինիս ընդունման կապակցությամբ պետական բյուջեի ծախսերի ավելացման կամ նվազեցման մասին տեղեկանքի համաձայն` Նախագծի ընդունման դեպքում լրացուցիչ բյուջետային հատկացումները կկազմեն 593.3 մլն դրամ:
Այդ կապակցությամբ հարկ է նշել, որ Ձեր 25.09.2019թ. N ԶԲ/ՀՄ-2-2/19817-19 գրությամբ ներկայացված ՀՀ 2020 թվականի բյուջետային հայտի լրամշակված տարբերակով խնամքի նպաստի գծով հաշվարկի համաձայն լրացուցիչ ծախսը, ՀՀ 2020-2022 թվականների պետական ՄԺԾԾ 2020 թվականի համեմատ, կազմում է 993.2 մլն դրամ (2019 թվականի պետական բյուջեի համեմատ՝ 1,020.6 մլն դրամ), իսկ 07.10.2019թ. N ԱԳ/20986-19 գրությամբ ներկայացված «Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի հետ կապված՝ 420.8 մլն դրամ:
Հաշվի առնելով վերոգրյալը՝ առաջարկում ենք հստակեցնել և հիմնավորել երեխայի խնամքի նպաստի վերաբերյալ ներկայացված ֆինանսական գնահատականը:
	Առաջարկությունն ընդունվել է:
	Նախագծի հիմնավորման մեջ հստակեցվել է երեխայի խնամքի նպաստի վերաբերյալ ֆինանսական գնահատականը:

	
	
	2. Առաջարկում ենք Նախագծով կարգավորել թե, որ օրվանից ծագած հարաբերությունների վրա է տարածվելու նրանով կարգավորվող իրավահարաբերությունները:

	Առաջարկությունը չի ընդունվել:
«Նորմատիվ իրավական ակտերի մասին» օրենքի 23-րդ հոդվածի 1-ին մասի (Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես) և 28-րդ հոդվածի 1-ին մասի (Նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով) համաձայն` 2020 թվականի հուլիսի 1-ից խնամքի նպաստը կվճարվի 25500 դրամի չափով` անկախ խնամքի նպաստ ստանալու իրավունք ձեռք բերելու (իրավահարաբերություները ծագելու) օրվանից: 
	

	
	
	Ելնելով Նախագծի բովանադակությունից՝ անհրաժեշտ է վերջինիս նախաբանում հղում կատարել նաև «Նորմատիվ իրավական ակտերի մասին» օրենքի 34-րդ հոդվածին:
	Առաջարկությունը չի ընդունվել:
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն` ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ըստ այդմ, Նախագծի նախաբանում հողում է կատարվել «Պետական նպաստների մասին» ՀՀ օրենքի 6-րդ հոդվածի 4-րդ մասին, որով սահմանված է պետական նպաստների չափերը հաստատելու`  ՀՀ կառավարության լիազորությունը:
	

	2.
	Արդարադատության նախարարության 28.11.2019թ. թիվ 27.4/26918-2019
	Ի պատասխան Ձեր 2019 թվականի նոյեմբերի 7-ի թիվ ԶԲ/ԱԳ-5/23601-2019 գրության՝ կից ներկայացվում է Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:
	[bookmark: _GoBack]Ընդունվել է ի գիտություն:

